
Yoon 14







"Kwamunemban karen yiib yaa kee kwane daandindo
karen. Kedi, ne kuu kuyaom yiib dowad yumbon
nekwandok wananiin. Kwane, ne kuu wene yiib dowad
yumbon nekwandeni dowan keraniin kuu, ne ika
meneni yiib kwangkon neyiib yaa dobaraniib ye dowad
yiib be wananiin.”




Ne kuu Yoon, yiib kuristen angkodmi. Yesu ye
dowad kuu durud yewed ye dabab neya yiiwa

yaa menebeena, hub yaa awandoona,

yodbirimban iwari kere
kangdommo

doberemberenub
God ye kuuk
aombed ye demedan

keruwen kuye
karub kuu ne kei.




Kwane, ne kuu God ye wengiib Yesu komo
kamoona wedmaan ye wengiib dakmaan

kowe, nenwene Patmos dudbi yaa

domowiwen.




Kwanandoone, ne kuu Kingkin Karadmombed ibnewoon
kuyaambed ne nen kawonoone wedmaane, Ewen aom
king ye ooni ye dibirimbon ari kuu karuwiib dibeen.




Kwanandiiwe, wengambaraane, wad doriibdan Ewen
ariyiib okad yiriyiib dingkaniib dukniwendaniib
karamok yiri ye dingkaniib korem
kuyaom doriib kuu yook wingkiwen,
"Kingbed ye ooni ye dibirimbon ari
dibeeniib Sibi Manayiib yaa kuu,
kubi wengiib aningko darewoob
ari kondiyiib
nambiriyiib
aromkonoyiib
kerundok, aron
korem korem
kiil" andiwen.




Kwane wedmaane, Karadmo ye Siti, Yerusalem yeeb
Ewen aom Godiib yaambed karub awani ye dowad
wohong manimanandeb inwaremoon kwamune areb

kumbed kamuneen.




Kwane wengambaraane, God ye ooni ye dibirimbon
aombed wengmo naawonmo dakmoon, “Kibikee God ye
dobirimbon kuu nimakaruwiib yaa angkimbaraneen.
Kwane, yiyiib yaa dobaraneen. Yi kuu God ye karuwa
nimaya keraniiwe, God yeka yiyiib yaa doberene yi
God =

keraneen."




Kwane, engyumbed ne yaa wadkeri ye ok ok awaan
korokbewoon. Ok kuu karadmo anam
menengmenengiib kamenu God yoom Sibi Mana
yoom yi oohi ye dibirimbon yaambed menebenu,
siti kiwaan darewoob wedyirimbed wenebuun.




Siti kuyaom kuu aron o wood yi hambiriyiib
yurimokban, amborom kuu God ye nambirimbed siti
kuyaom yurembirimaan, kwane Sibi Mana kuu lem
areb siti kuyaom yurembirimaan.

Kumban God ye dowakenban ye
yiribmaniib keyaom ma be
menebaibban. Kwane
komyeng kamenabidaniib
dudanabidaniib kuu ma
awunhaibban, kane kane
yi aningko Sibi
Manambed ye wadkeri
buk aom wongkoondan

kumbedmo awunaniib
kii.




"Yembed yi inok korem vyi
indob yaa kuu araneen.
Kuyaom kuu bobniyiibban
mimyob wandiyiibban
amengiibban yewediibban
aron korem, amborom kuu
kurin ye dobiri kerekmen
kuu dowan keroon kowe."
andoon.




Kuyaom kuu God ye butuniib ma angkimbaraanban.
Siti kuyaom kuu God yoom Sibi Mana yoom yi ooni ye
dibirimbon angkimbaraneene, ye demedan kuu ye yaa
kurikuri ye deme awinaniib. Yi kuu ye murubia
wedmenaniiwe, yi binad
ari ye aningko
wongkanabaneen.




Kwane wedmaane, dukniwendan aningkoyiib
aningkoyiibbaniib kuu ye arinambo ari doriiwe, buk
kuu daadmenaboon. Buk mamaa daandoon kuu wadkeri
ye buk. Dukniwendan kuu yimbed komo kamiibkob buk
daadmenaboon kuyaa anuk wongkanaboon
kuu kwamunemo wengyundandoon.
Kane kane yi aningko wadkeri ye
buk aom wongkindo kuu
amot denobembiri
ye bowan yiri ben
kiraraneen.




Kwane, Kingkin yoom Sibi Mana yaa awanandamuun ye
wonong yoombed yedmiwen, "Minimel" andiwen.
Kwane, kanembed weng kee wengamboroon kuu yena
yaa "Minime!” andok. Kanembed ok moomiib keroka
monok. Kanembed dowaken keroka, mene munob ye

wadkeri ok

Kwamune, God kuu okad nimakarub
yaa ye mimyob dowaken darewoob
keendoon kumbed ye Mingki mimo
kondoon. Kowe, kane kanembed ye
yaa anam andaniib kuu
bobnaibban, wadkeri aron
korem korem
kandaniib.




Romdan 3:23 amborom kuu nimakarub korem kuu
ambarakmenib, God ye nambiri ari
daane nandindeban kowe.

Romdan 6:23 Kedi, ambarakmi ye deme ye kakman kuu
bobni, kumban God ye munob kondi yeman kuu wadkeri
aron korem, nub Yariman Yesu Keresu yaambed.

Hibrudan 9:27 Kwane, karubbed mimo bobnekore
wengyundi aari dobirimaan kwane areb,

Efesusdan 2:8,9 Amborom kuu ye kabamoon kondoon
ye mimyob dowaken yaambed yiib kuu bobni yaa
burudande bindoon kowe. Kee anam andi yaambed kui,
yiibkarebban, Godbed munob kondoon kii. Kuu yiib
ambangki yaa kumbedban kowe, karub maa
kanembed kerengkan keraanban.




Romdan 10:9,10 Ebka eb mongkodkono daande kamune
yedmaneeb, "Yesu kuu Yariman kii." ande eb niindem
aombed anam Godbed bobnoon yirimbed nenkoonoon

andaneeb kuu, eb kuu bobni yaa burudande nendaneen.

Kedi, yiib niindem aom kumbed anam andiiwe yorokmo

kerundoon, kwane yiib mongkodkono kumbed "Yesu
kuu Yariman kii." ande yedmiiwe bobni yaa
burudande bindoon kii.

Yoon 3:16,17 Kwamune, God kuu okad nimakarub yaa ye
mimyob dowaken darewoob keendoon kumbed ye Mingki
mimo kondoon. Kowe, kane kanembed ye yaa anam
andaniib kuu bobnaibban, wadkeri aron korem korem
kandaniib. Kwane, God kuu ye Mingki okad nimakarub yaa
kowoona monoon kuu ye yaambed bobni yaa burudande
bindi ye dowad monoon, wengyunde dabab
kondi dowad minindo.




1 Yoon 5:11-13 Kwane, weng korokbi kuu kei, God kuu nub
yaa wadkeri aron korem korem yeman kondoon, kuye
wadkeri kuu ye Mingki yaambed kowene kondoon.
Kwane, karub kane ye kuu God ye Mingkiyiib nendoon kuu
wadkeri kan-doon. Ma, karub kanembed God ye
Mingkiyiibban kuu wadkeriyiibban. God ye Mingki yaa
anam andi-wendan, yiib yaa hembed wongkaan kuu, anam,
yiib kuu wadkeri aron korem korem yeman kanduwen
ande kaadkeri dowad.

